
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ভারতে বৈদেশিক অ ক্রমণ । ○ >
সৰ্ব্বতোভাবে পরাজয় স্বীকার করুন ; নয়—তরবারির সাহায্যে জয়-পরাজয় নিৰ্দ্ধারিত হইবে। অগত্যা দারায়ুসের সহিত আলেকজাণ্ডারের ঘোর যুদ্ধ আরম্ভ হইল। ৩৩১ পূৰ্ব্বখৃষ্টাব্দে আরাবেলার সমর-প্রাঙ্গণে পারস্তের ভাগ্যলক্ষ্মী আলেকজাণ্ডারের অঙ্কশায়িনী হইলেন। দারায়ুস পরাজিত হইয়৷ পূৰ্ব্বাভিমুখে বাকৃত্রিয়ার দিকে পলায়ন করিলেন। এলবর্জ-গিরিসঙ্কটের পথ দিয়া দারায়ুস থাকৃত্রিয়ায় গমন করেন। ঐ পথকে গ্রীকগণ ‘কাম্পিয়ান সাগরের দ্বার’ বলিয়া নির্দেশ করিত। আলেকজাণ্ডার যখন দারায়ুসের অনুসরণ করেন, তিনি জানিতে পারেন,—বাকৃত্রিয়ার শাসনকৰ্ত্ত ( সাত্রাপ ) বেসাস পারস্যসাম্রাজ্যের অধীনতা লস্বীকার করিয়া সম্রাট দারায়ুসকে বন্দী করিয়াছেন । কতকট দারায়ুসের প্রতি দয়াপরবশ হইয়া, কতকটা প্রাদেশিক শাসনকৰ্ত্তার ব্যবহারে ক্রোধান্বিত হইয়া, আলেকজাণ্ডার বাকৃত্রিয়া অভিমুখে অগ্রসর হন । কিন্তু প্রাদেশিক শাসনকর্তা বেসাসকে আক্রমণ করিবার পূৰ্ব্বেই দারায়ুসের সম্বন্ধে দুঃসংবাদ আসিয় উপস্থিত হয়। আলেকজাণ্ডারের বাকৃত্রিয়ায় উপস্থিত হইবার পূৰ্ব্বেই কৃতঘ্ন বেসাস সম্রাট দারায়ুসকে অস্ত্রাঘাতে বিদ্ধ করিয়া রাজপথে ফেলিয়া আসেন। দারায়ুসের উদ্ধারের জন্য আলেকজাণ্ডারের উদ্যম ব্যর্থ হয়, এবং আলেকজাণ্ডার বাকৃত্রিয়ার অভিমুখে আর অগ্রসর না হন,— ইহাই বেসাসের অভিপ্রায় ছিল । কিন্তু ফলে বিপরীত সঙ্ঘটিত হইল। আলেকজাণ্ডার যখন বাকৃত্রিয়ার পথে উপনীত হন, সেই সময় তাহারই সমক্ষে অস্ত্ৰাহত দারায়ুসের জীবন-বায়ু বহির্গত হয়। এই শোকাবহ দৃশু দর্শন করিয়া, বেসাসকে উপযুক্ত শাস্তি দিবার জন্য, আলেকজাণ্ডার অধিকতর উৎসাহিত হন । কিন্তু আলেকজাণ্ডার ঐ প্রদেশের পথঘাট সম্পূর্ণরূপ অপরিজ্ঞাত ছিলেন। সুতরাং বেসাসের অনুসরণ করিতে কিছুদিন বিলম্ব ঘটে। আলেকজাণ্ডার যে পথে বেসাসকে আক্রমণ করিবার জন্য অগ্রসর হইতেছিলেন, বেদাস সে পথের নগর গ্রাম বিধ্বস্ত ও ভক্ষ্মীভূত করিয়া ফেলেন ; সে পথ মরুভূমি মধ্যে পরিণত হয়। সুতরাং আলেকজাণ্ডার তখনকার মত বেসাসের আর অকুসরণ করিতে পারেন না। ইতিমধ্যে, ৩৩০ পূর্ব-খৃষ্টাব্দের শীতকালে, বেসাস পারস্তের সম্রাট বলিয়া পরিচিত হন । আলেকজাণ্ডার নিশ্চেষ্ট থাকিবার পাত্র নহেন। পর বৎসর বসন্তকালে দ্বিগুণ উৎসাহে উৎসাহিত হইয়া, তিনি বেসাসের রাজধানী আক্রমণ করেন । বেসাস স্থত হন। অশেষ যন্ত্রণ দিয়া বেসাসের মুগুচ্ছেদ করা হয়। এইরূপে, ফিনিসিয়ার উচ্ছেদ-সাধনে, পারস্তে আধিপত্য-বিস্তারে নিষ্কণ্টক হইয়া, আলেকজাণ্ডার অল্পকাল বিশ্রামমুখ উপভোগ করিয়াছিলেন । সেই সময় তাহার নানা ব্যভিচারের ও দুস্ক্রিয়ার পরিচয় পাওয়া যায় । সেই সময়ের কার্য্য-পরম্পরার উল্লেখ করিয়৷ ঐতিহাসিকগণ র্তাহাকে মদ্যপ লম্পট বলিয়। উল্লেখ করিয়া গিয়াছেন । যাহা হউক, অল্পদিন পরেই আলেকজাণ্ডারের চমক ভাঙ্গে। সম্মুখে যে বিস্তুত কৰ্ম্মক্ষেত্র ছিল, তৎপ্রতি তাহার দৃষ্টি সঞ্চালিত হয়। ইহার পরই আলেকজাণ্ডার ভারতের অভিমুখে অগ্রসর হন। আলেকজাণ্ডারের তারতাক্রমণ
ভারতের ইতিহাসের এক মূতন অধ্যায়। সে অধ্যায় যথাস্থানে সন্নিবিষ্ট হইল ।

		 এই পাতা শেষ সম্পাদিত হয়েছে ০৬:২৯টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







